
MEIRA
Comunidade titular: Parroquia de Santa Eulalia de Meira (Moaña)
Forma xurídica: MVMC
Superficie: 438 ha
N.º de comuneiras/os: 154 comuneiros (28 mulleres, 126 homes)
N.º mulleres no órgano de goberno: 3 (de 12)

Restos arqueolóxicos  
da Torre de Meira

Plantación escolar polo día da árbore en Salohome

Síntese histórica

Meira formou un couto xuris-
dicional propio do que xa se 
ten constancia no s. XII, cando 
o seu señorío lle foi outorga-
do a Constanza de Meira por 
Fernando II. O Couto de Meira 
estaba dominado pola torre 
ou castelo do mesmo nome, 
destruída en 1468 durante a 
Segunda Revolta Irmandiña. 
Posteriormente, Pedro Álvarez 
de Soutomaior mándaa de-
rrubar por completo en 1476, 
ficando o espazo abandona-
do. Durante a Idade Moderna 
o couto estivo baixo o señorío 
dos vizcondes de Meira, exer-
cido sucesivamente polos du-
ques de Atrisco e marqueses 
de Valadares, designándose 
un xuíz ordinario entre a ve-
ciñanza.

Nos séculos XVIII e XIX parte 
do territorio veciñal é apropia-

do polo Estado como Devesa 
Real e en 1926 levántase apeo 
da totalidade dos montes da 
parroquia declarándoos de 
utilidade pública. Durante o 
período de xestión por parte 
do Patrimonio Forestal do Es-
tado plántanse 80 ha de euca-
lipto e outras tantas de piñeiro. 
En 1981 a veciñanza recupera 
a titularidade do monte Faro 
Aveloso, aínda que o proceso 
de recuperación das restantes 
terras sería lento e complexo, 
conseguindo en 2008 a cla-
sificación do monte da Can-
teira da Laxe, coa oposición 
activa do Servizo de Costas e 
do Porto de Vigo. A comezos 
dos 2000 a comunidade sofre 
un proceso expropiatorio pola 
construción do corredor (hoxe 
autovía) do Morrazo, que frag-
menta o monte en dúas partes.

CONTEXTO
Situación

O monte de Meira está situa-
do na península do Morrazo, 
na beira norte da ría de Vigo, 
con altitudes que varían entre 
o nivel do mar até os 600 me-
tros na confluencia cos montes 
de Piñeiro e Domaio no monte 
Gagán. Na parte máis elevada 
do monte, no Chan de Xestoso, 
ten a súa nacente o río dos La-
dróns que, xuntándose ao río 
da Fraga, forma o val que fi-
naliza nas praias de Meira e da 
Xunqueira. Ao leste, destaca 
o monte Faro, cunha altitude 
de 617 m. A parroquia conta 
con 8 entidades de poboación 
(Couso, A Guía, Isamil, O Latón, 
A Moureira, O Pombal, Reibón 
e A Ribeira), e está ao pé da 
cabeceira municipal de Moaña 
e a 2 km en liña recta da punta 
da Guía, na cidade de Vigo. 



VALORES DE  
CONSERVACIÓN
No monte Faro Aveloso en-
cóntrase o souto máis gran-
de do Morrazo (9260), inscrito 
en 2020 no Rexistro de Masas 
Consolidadas de Frondosas 
Autóctonas. Este bosque foi 
recuperado pola comunidade 
e conta cunha superficie de 20 
ha onde o 90 % das árbores 
son castiñeiros e o restante 
carballos, bidueiros e freixos. 
Con anterioridade, a zona es-
taba dominada por unha mis-
tura de acacia negra, eucalipto 
e piñeiro. Tamén na parte alta 
do monte, once nace o río da 
Fraga, encóntranse bosque 
aluviais (91E0*) en proceso de 
restauración nos que se lo-
calizou a presenza de fentos 
relictos macaronésicos como 
Dryopteris guanchica ou 
cabriña (Davallia canarien-
sis), así como varias zonas 
de carballeiras consolidadas 
(9230). Debido aos traballos 
de restauración, a fauna salva-
xe estase recuperando, sendo 
frencuentes nos últimos tem-
pos os  avistamentos de cor-
zos (Capreolus capreolus), 
totalmente ausentes da zona 
durante décadas.

Masa consolidada de frondosas no souto do Marco de Gagán

Camiño atravesando o souto do Marco de Gagán

Eliminación de eucalipto e plantación de frondosas nos mananciais de Fonteluceira

O monte de Meira destaca polo 
seu rico patrimonio arqueolóxi-
co, cun número elevado de es-
tacións de arte rupestre, como 
o petróglifo do Pozo Garrido, 
o da Pena Furada, os da Rega 
Pequena ou os da Torre de 
Meira. Ademais, contiguo ao 
monte, encóntrase o castro 
das Cidades. Na ladeira sur do 
monte, nun promontorio de 140 
m de altitude, atópase a Torre 
de Meira, unha construción me-
dieval duns 96 m² que formaba 
parte dun complexo fortificado 
moito maior, cunha panorámi-
ca excepcional sobre a ría de 
Vigo e o val do río da Fraga. 



Cabras pastoreando en Vilabragado

BOAS PRÁCTICAS
Recuperación das masas de 
frondosas

Nas dúas últimas décadas o 
monte veciñal pasou de ter a 
maior parte da súa superficie 
dominada por eucaliptos a 
eliminar 128 ha desta especie. 
Isto deu pé ao souto de Faro 
Aveloso, que é o maior do Mor-
razo con 20 ha e está inscrito 
no Rexistro de Masas Consoli-
dadas de Frondosas Autócto-
nas. Alén disto, no inicio da dé-
cada de 2000 a parte alta do 
monte estaba dominada por 
unha plantación de eucalip-
tos de aproximadamente 100 
ha. Esa zona, que estivo baixo 
convenio coa Administración 
até 2023, estaba moi afecta-
da pola presenza de gorgullo 
(Gonipterus scutellatus). A 
comunidade opúxose á pro-
posta da Administración de 
fumigar a zona e, pola contra, 
apostou pola eliminación de 
todo o eucalipto. Durante catro 
anos procedeuse á súa retira-
da para substituílo por piñeiro, 
a un ritmo de 25 ha por ano. 
Non obstante, en 2015 a zona 
viuse afectada por un incendio 
que queimou 25 ha de monte 
veciñal. Nesa altura, a comu-
nidade apostou por permitir e 
fomentar o rexenerado natural 
de frondosas, especialmente 
de carballo, e por continuar 
coa eliminación do eucalipto. 
En 2022 outro  incendio afec-
tou 12 ha da zona máis baixa 

do monte, nunha faixa entre 
a autovía e as casas que es-
taba dominada por eucalip-
to, e na que logo do lume se 
continuou traballando tanto 
na súa eliminación como na 
recuperación das masas de 
frondosas. Neste proceso, 
a comunidade contou coa 
participación do grupo de 
voluntariado do Concello de 
Moaña e coa escola local, 
procurando contribuír na 
educación e sensibilización 
ambiental da veciñanza.

Conservación de nacentes 
e traídas de auga veciñais

Meira foi a primeira parroquia 
do Morrazo na que, en 1972, se 
creou a primeira comunidade 
veciñal de augas, a da traída de 
Meira-A Torre, que reuniu inicial-
mente 121 comuneiras dos luga-
res de Couso, Pombal e Reibón, 
e que hoxe dá servizo a 420 vi-
vendas. A veciñanza organizou 
os traballos para que os propios 
comuneiros abrisen unha zanxa 
de 6 km desde as nacentes até 
os depósitos e outros 3 km de 
canalizacións até as vivendas. 
Hoxe, a comunidade de montes 
colabora estreitamente coas ca-
tro traídas de augas existentes 
e que teñen a súa orixe en 15 
mananciais situados maiorita-
riamente no monte veciñal. O 
máis importante é o de Fontelu-
ceira, que conta cunha mina de 
35 metros de desenvolvemento 
horizontal, onde se traballa para 
a eliminación de eucaliptos e 

plantación de frondosas na súa 
contorna.

Restauración da Torre de 
Meira

A pesar da súa destrución no s. 
XVI, a Torre de Meira mantívose 
viva no imaxinario local como 
lugar simbólico. Procurando a 
súa recuperación, nos anos 
2000 a comunidade chegou 
a acordo cos propietarios das 
parcelas particulares nas que 
estaba o xacemento, alcanzan-
do a súa cesión e procedéndose 
a eliminar o eucalipto da zona 
e recuperar ambientalmente 
o espazo. En 2021 comezou a 
fase dos traballos arqueolóxi-

cos, logo dun acordo da comu-
nidade co Concello de Moaña e 
o apoio económico da Área de 
Patrimonio da Deputación Pro-
vincial de Pontevedra. Os tra-
ballos de escavación sacaron 
á luz a totalidade da base da 
torre, formada por máis de 50 
perpiaños, así como outros ele-
mentos, entre eles unha moeda 
romana do século IV, un puñal 
de orellas de orixe nazareno e 
o famoso pene de Meira, que 
se interpreta como unha pedra 
de afiar. A intervención deu pé 
a unha fase de restauración na 
que se consolidaron os restos do 
xacemento para facilitar a súa 
posta en valor e coñecemento.

Recuperación da marxe do río da Fraga eliminando acacias e plantando frondosas
Fonte e captación  
en Fonteluceira

Comunidades de augas

Se ben consuetudinariamente 
as augas que nacen nos montes 
veciñais se viñan aproveitando 
sen necesidade de concesión 
administrativa previa en base 
aos acordos da comunidade 
veciñal e os usos e costumes, 
como recoñece o art. 65 da Lei 
2/2006, de 14 de xuño, de dere-
ito civil de Galicia, esta previsión 
entra en conflito co disposto 
no Regulamento do Dominio 
Público Hiráulico, que esixe a 
constitución de comunidades 

de usuarios, corporacións de 
dereito público adscritas aos 
organismos hidrolóxicos. Se ben 
formalmente comunidades de 
montes e comunidades de au-
gas son entidades separadas, 
nos casos onde coexisten nun 
mesmo territorio é frecuente 
que funcionen de xeito coordi-
nado ou mesmo con idéntica 
composición dos órganos de 
goberno. A xestión do monte é 
chave na regulación hídrica e na 
dispoñibilidade e abundancia de 
caudais de boa calidade.

Reintrodución do gando 
caprino

En 2015, despois do incendio 
que calcinou 25 ha de monte 
veciñal, a comunidade tomou 
a decisión de apostar pola 

reintrodución de gando ca-
prino, co obxectivo de con-
trolar a biomasa e reducir o 
risco de futuros incendios. O 
proxecto comezou en 2016 
con 103 cabezas (100 femias 
e 3 machos) que inicialmen-

te era pastoreadas diaria-
mente por todo o monte e 
gardadas de noite nunha 
edificación da comunidade. 
Posteriormente, decidiuse 
apostar pola construción 
de novos peches, contando 

actualmente con tres recin-
tos de 15, 12 e 6 ha nos que 
se realizan rotacións cunha 
cabana dunhas 70 cabras de 
raza galega, acompañadas 
sempre dun burro e mastíns.

